
2005ean hazkunde erritmo ona izan du berriz ere eraikuntza sektoreak, eta euskal ekonomiaren hazkundeAREN eragile nagusietakoa da

2005ean Eusko Jaurlaritzako Etxebizitza eta Gizarte Gaietako Sailak aurkeztu duen azterketaren arabera, eraikuntza-sektorearen dinamismo-maila funtsezkoa izan da, aurten ere, EAEko egoera ekonomikoak izan duen portaera positiboan. 2005ean %6kooa izan da eraikuntzaren sektoreak lortutako hazkunde-tasa, hau da, 2,3 puntu EAEko BPGren gainetik (%2,7).
Obra zibilaren azpisektoreak nahiz eraikuntzarenak hazkunde nabaria izan dute. Eraikuntzako azpisektorearen barruan, etxebizitza berrien eraikuntzak hazkunde-erritmo onarekin jarraitzen du. Gauzak horrela, 2005ean 16.612 etxebizitzen eraikuntzari ekin zitzaion, 2004ko kopurua baino apur bat handiagoa, baina inoiz lortutako kopuru altuenetik urrun (2003an, 20.251 etxebizitza).
Gainera, aipatu berri diren datuak bat datoz orain aurkeztu dugun azterketaren baitan egin zen inkesta kualitatiboan lortutako emaitzekin. Horren arabera, enpresek balorazio positiboa egin dute 2005eko ekitaldiari buruz galdetzean eta, era berean, itxaropentsu agertu dira 2006. urterako.

Sektoreko langileen kopurua da, ordea, balantze positiboa agertzen ez duten datu gutxietako bat. Izan ere, 2005ean eraikuntza-sektoreak 82.700 langile zituen EAEn, aurreko urtean baino 3.300 langile gutxiago.

SEKTOREAK BERRIKI IZANDAKO BILAKAERA
2005eko ekitaldian, EAEko BPGk %3,7ko hazkundea lortu du, 2004ko tasak baino lau hamarren gehiago. Emaitza positiboa da, EB-25 eskualdeko BPGren hazkundea (%1,7) kontuan hartuta.

Eraikuntza-sektorearen dinamismo-maila funtsezkoa izan da, aurten ere, EAEko egoera ekonomikoak izan duen portaera positiboan. Eraikuntza-sektorearen balio erantsi gordinak %6ko hazkunde-tasa izan du 2005ean, eta zerbitzuen sektorean (%3,2) eta industrian (%2,7) izan diren hazkundeak erraz gainditu ditu.

Balio erantsi gordina eraikuntza-sektorearen merkatuko prezioetan. EAE. 1995-2005

	
	BEG
	Guztizko BEGren %

	2000
	2.506.451
	6,6

	2001
	2.915.420
	7,3

	2002
	3.230.342
	7,7

	2003
	3.768.223
	8,4

	2004
	4.236.306
	8,8

	2005 (a)
	4.759.867
	9,2

	 (a) Aurreratutako datuak.
Iturria:
Eustat. Hiruhilekoko Kontu Ekonomikoak. Bertan landutakoa.


Eragileen ustez sektorearen hazkunde-erritmoa gelditzekotan bazen ere, lortu den hazkunde-tasak guztiak harrituta utzi ditu. 2005ean zehar 2003ko eta 2004ko hazkunde-erritmoak (%4,9 eta %5,4, hurrenez hurren) gainditu egin dira.
Emaitza positibo hauek ez dira sektoreko enpleguaren bilakaeran islatu. Izan ere, 2005ean eraikuntza-sektoreak 82.700 langile zituen EAEn, aurreko urtean baino 3.300 langile gutxiago. Gainera, murrizketa hori 2004an izan zenari gehitu zaio, orduan ere ekoizpenaren hazkundea izan zelarik ere. 

EAEko eraikuntza-sektoreak oraintsu izandako bilakaera eta Estatukoak izandakoa oso antzekoak izan dira. Izan ere, 2005ean Estatuko eraikuntza-sektoreak %5,5eko hazkundea izan zuen, EAEkoa baino bost hamarren gutxiago soilik. Sektore honek EBn izan duen bilakaeraz ezin da gauza bera esan, hazkunde minimoak izan direneko aldia pasa ostean 2005ean apur bat gehiago hazi dela ematen baitu (%1,9).
.

Lurraldearen arabera aztertuz gero, Bizkaian izan da okupazioaren beherakadarik handiena, eta Araban, aldiz, eraikuntza-sektoreko langileen hazkunde nabarmena izan da. Eraikuntza-sektoreak, dena den, Bizkaian du eraginik handiena, BEGen %10,4 eta enplegu osoaren %9 hartzen baitu. Araban %8 eta %8,8 dira kuota horiek, hurrenez hurren, eta Gipuzkoan %6,9 eta %8,4.
Azpisektoreka aztertzen badugu, obra zibilak eta eraikuntzak hazkunde-joera nabarmena ageri dute, baina lehenengoak izan du hazkunde-tasa handiagoa (%8,8 eta %6, hurrenez hurren). Dena den, epe ertainerako bilakaerari erreparatuz, sektorearen hazkundean bi azpisektoreok neurri berean eragin dutela ikusi da.
Horrela, egituraren ikuspuntutik, bi azpisektore hauen pisuen arteko aldea bere horretan mantendu da, eta 2005ean eraikuntzak %71,2 hartzen zuen eta obra zibilak %28,8.
Eraikuntza-sektorearen eta BPGren hazkunde-tasaren bilakaera. EAE. 1996-2005

	* BEG: Balio Erantsi Gordina. (a) Aurreratutako datuak.
Iturria: Eustat. Hiruhilekoko Kontu Ekonomikoak. Bertan landutakoa.


Modu berean, eraikuntzaren barruan etxebizitza berrien eraikuntza nabarmendu da ekonomikoki eta gizartean duen garrantziagatik. Zentzu honetan, etxebizitzen eskaria sustatzen lagundu duten hainbat faktorek eragin dute azken urteotan EAEn: etxetik alde egiteko garaira iritsi diren belaunaldi osoak, biztanleriako gazte-segmentuetako okupazioaren gorakada, interes-tipoen maila baxuak, etab.
Dena den, faktore hauetako batzuren bultzada gutxitzen ari dela ere argi utzi behar da: Belaunaldi berriak dagoeneko kopuru txikiagokoak dira, okupatuen kopurua ez da lehen bezainbesteko indarraz hazten eta interes-tipoak poliki igotzen hasi dira, oraindik ere maila baxuetan mantentzen badira ere.

2005ean zehar 16.612 etxebizitza berri eraikitzen hasi ziren EAEn. Kopuru handia da, 2004an erregistratutakoa baino apur bat handiagoa, baina erraz gainditzen dira 90eko hamarkadaren hasieran erregistratutako kopuruak. Hala ere, kopuru hau 2003an hasitako 20.251 etxebizitzena baino baxuagoa denez, pentsa genezake etxebizitzen eraikuntzaren jarduera egonkortu dela. 

Bestalde, politika publikoei dagokienez, 2005ean zehar 4.625 etxebizitza babestu hasi dira eraikitzen, 2004ko kopurua baino apur bat altuagoa, eta EAEko etxebizitza babestuen kuota %27,8an ezarri du, Estatuko %11,1 baino dezente altuago.

Eraikuntza-sektorean lan egiten duen biztanleria*. EAE. 2001-2005

	
	Okupatuak*
	Aldaketaren %
	Guztizko enpleguaren gaineko %

	2001
	75.900
	--
	8,8

	2002
	83.200
	9,6
	9,2

	2003
	87.400
	5,0
	9,6

	2004
	86.000
	-1,6
	9,3

	2005
	82.700
	-4,0
	8,8

	 * Urteko batez bestekoak. 

Iturria:
Biztanleria Jardueraren arabera Sailkatzeko Inkesta (BJSI).


SEKTOREAREN EGITURAREN EZAUGARRIAK
EUSTATeko Ekonomia Jardueren Gidazerrendako datuen arabera, EAEko eraikuntza-sektoreko establezimenduetan aurreko urtearekin alderatuta %4ko hazkundea lortu zen 2004an, eta 24.000 establezimendu izatera iritsi da. Enpresen tamainari erreparatuz, badakigu oso sektore atomizatua dela eta enpresa txikiak direla nagusi: enpresen %93k 10 langile baino gutxiago dituzte.
Eraikuntza-sektoreko establezimendu-kopuruaren bilakaera azpisektoreka. EAE
	Azpisektoreak 
(EJSN – 45)
	1995
	2002
	2003
	2004
	Hazk. %
03-04
	Banaketa 
guztira %

	
	
	
	
	
	
	1995
	2004

	Obretako prestakuntza
	217
	391
	417
	447
	7,2
	1,6
	1,9

	Eraikinen eraikuntza
	1.272
	5.106
	5.817
	6.338
	9,0
	9,4
	26,4

	Obra zibila eta bestelako obrak
	777
	1.017
	1.040
	1.087
	4,5
	5,7
	4,5

	Eraikinen instalazioak eta obrak
	3.531
	5.947
	6.071
	6.282
	3,5
	26,0
	26,2

	Eraikinen akabera eta obrak
	7.770
	9.812
	9.672
	9.779
	1,1
	57,2
	40,8

	Ekipoen alokairua
	22
	50
	53
	57
	7,5
	0,2
	0,2

	Guztira
	13.589
	22.323
	23.070
	23.990
	4,0
	100,0
	100,0

	Iturria:
EUSTAT, Ekonomia Jardueren Gidazerrenda.


Eraikuntza-sektoreko establezimenduak enplegu-estratuen eta Lurralde Historikoen arabera. 2004

	TAMAINA
	LURRALDE HISTORIKOA

	Iturria: EUSTAT, Ekonomia Jardueren Gidazerrenda, 2004.


Higiezinen jarduerak garatzen dituzten enpresei dagokienez (sustapena eta salmenta, alokairua, etxebizitzen kudeaketa eta administrazioa) hazkunde handia izan zuten, eta 5.000 establezimendu baino gehiago zeuden 2004an (urteko +%14). Tamainari dagokionez, bereziki azpimarragarria da enpresen %99k 10 langiletik behera izatea.
Higiezinen sektoreko establezimendu-kopuruaren bilakaera azpisektoreka. EAE
	Azpisektoreak 
(EJSN – 70)
	1995
	2002
	2003
	2004
	% Δ
03-04
	Banaketa 
guztira %

	
	
	
	
	
	
	1995
	2004

	Etxebizitzen sustapena
	554
	1.561
	1.652
	1.852
	12,2
	39,1
	36,6

	Bestelako higiezinen sustapena
	112
	201
	241
	291
	20,7
	7,9
	5,8

	Higiezinen salerosketa
	13
	62
	86
	92
	7,0
	0,9
	1,8

	Higiezinen alokairua
	127
	1.047
	1.258
	1.484
	18,0
	9,0
	29,3

	Jabetza-agenteak
	503
	936
	985
	1.094
	11,1
	35,5
	21,6

	Kudeaketa-administrazioa
	109
	207
	216
	244
	13,0
	7,7
	4,8

	Guztira
	1.418
	4.014
	4.438
	5.058
	14,0
	100,0
	100,0

	Iturria:
EUSTAT, Ekonomia Jardueren Gidazerrenda.


Bestalde, eraikuntza-sektoreko enpleguari dagokionez, ezaugarri nabarmenenak: gehienak gizonezkoak dira (%94,5) eta langile askoren ikasketa-maila baxua da (%59,8). Ezaugarri horiek berariazko gremioetako langile askoren agerpenak ekarri ditu (igeltseroak, iturginak, margolariak, eta abar), nahiz eta eraikuntza-sektorean prestakuntza akademiko altuagoa duten eta emakumezko gehiago dauden bestelako profesionalekin nahasten diren (arkitektoak, injineruak, administrariak, kontulariak, eta abar).
Azpikontratazioaren erabilera handia eta aldi baterakotasun altua dira eraikuntza-jardueraren beste ezaugarri garrantzitsu bat. Eraikuntzan lan egiten duten langileen erdiak inguruk aldi baterako kontratua dute (laurden bat dira EAEko langileen guztizkoa kontuan hartuta).
Enpresa sustatzaileak jabetu dira gaur egunean informazioaren eta komunikazioaren teknologiak (IKT) funtsezko lanabes bihurtu direla, bai enpresen kudeaketa egiteko, bai egungo merkatuaren lehiakortasunari aurre egin ahal izateko ere. Zentzu horretan, eta galdetutako sustatzaileek adierazi dutenaren arabera, %94k dute Interneterako sarbidea eta posta elektronikoa, eta %36k webgunea dute.
Amaitzeko, eta lehiakortasunari dagokionez, iazko datuetatik hazi egin dira Estatuko enpresen lehiakortasuna areagotu egin dela adierazi duten sustatzaileak %30 izatera iritsi arte (2004an %25 ziren), eta % 14k adierazi dute Europako enpresen lehiakortasuna areagotu dela (2004an %7 ziren). Haatik, baikor agertu dira enpresak eszenategi lehiakorrago batera egokitzeko dituzten aukerei buruz galdetzean. 

 Gainera, eskuarki, 2005eko ekitaldiaren balorazioa positiboa izan da eta 2006ra begira ere aurreikuspen positiboak egin dira.

